
Dragi Milojko, 

Dragi Fridrihe, 

Dame i gospodo, 

 

Velika mi je čast što Austrija 2027. godine ponovo preuzima 

predsjedavanje Berlinskim procesom. To pokazuje da smo pouzdan 

partner Zapadnog Balkana, baš kao i naši njemački prijatelji. 

 

Berlinski proces se pokazao uspješnim. Približio je Zapadni Balkan 

Evropskoj uniji, osnažio regionalnu saradnju i pokazao: evropska 

integracija donosi građanima vidljive koristi i prije samog učlanjenja. 

 

Naši prioriteti tokom predsjedavanja biće mladi, pomirenje i 

regionalna saradnja. Narednoj generaciji je potrebna jasna evropska 

perspektiva. Zato želimo da povežemo mlade ljude preko granica i 

prevaziđemo istorijske podjele. 

 

Region mora stvarati i jačati veze – međusobno i sa Evropskom 

unijom. Jedno ne ide bez drugog. I nema zajedničke budućnosti bez 

osvrtanja na prošlost i bez povjerenja među društvima. Za to su 

potrebni politička hrabrost, strpljenje i konkretna djela. 

 

Austrija postavlja ambiciozne ciljeve. Ipak, odlučujući korak morate 

napraviti vi u samom regionu. Spremni smo na blisku saradnju sa 

svim partnerima kako bi 2027. bila uspješna godina za Zapadni 

Balkan. Računamo na vašu podršku! 

 

Dame i gospodo, 

Još par riječi o našem domaćinu: 

 

Prvi put od 2013. godine, nova članica EU je na pomolu. 

 

Dragi Milojko, Austrija u potpunosti pruža podršku Crnoj Gori na 

ovim posljednjim metrima. 

 

Vaš skoriji ulazak u EU bio bi više nego zaslužen. Istovremeno, to bi 

bio podsticaj za čitav region i važan dokaz kredibiliteta Evropske 

unije. 

 

Obećanje iz Soluna od prije 23 godine konačno mora biti ispunjeno. 

 

Do samog učlanjenja, želimo da kroz postepenu integraciju sve 

države Zapadnog Balkana korak po korak uključimo u jedinstveno 

tržište, kako bi građani već sada osjetili prednosti EU. 

 

U to spada i to da je krajnje vrijeme da i Zapadni Balkan konačno 

postane dio roming zone. Jer nema objašnjenja zašto bi šest država 

Zapadnog Balkana bile u nepovoljnijem položaju od Ukrajine ili 

Moldavije. 

 

Preko 500.000 ljudi u Austriji ima korijene i porodicu na Zapadnom 

Balkanu. Njihova komunikacija mora postati lakša i jeftinija. 

 

U tom smislu, bilo bi važno i da svih šest zemalj što prije postanu dio 

jedinstvenog područja plaćanja u eurima (SEPA). 

 

I ono što sam prošle sedmice rekao na Evropskom savjetu u Briselu, 

rado ponavljam i ovdje: bilateralna pitanja ne smiju uticati na proces 

pristupanja. Ona ne smiju usporavati ovaj geopolitički izuzetno važan 

proces. 

Dragi Milojko, još jednom ti od srca hvala na pozivu i organizaciji 

ovog samita. 
 


